
It’s a heartache – Hit me with your best shot – Wie is die man in jou arms vanaand? – In die middel – All around the world – Always – Lyne van jou lyf – In U spore – Sonder ‘n woord – All I wanna do (is make love to you) – ‘n Handvol hou – Love hurts – You needed me – Serenity – Why me Lord? – Alles vir niks








Irene van Wyk (néé Coetzee)


24 September 1965 – 12 Oktober 2009


Irene van Wyk was een van die land se beste sangeresse; geseënd met ‘n vokale gehaltekrag en genreveelsydigheid wat haar met reg die titel “Die Stem” besorg het. Op dié tweetalige toonvensteralbum – ‘n Handvol Herinneringe/The Tribute Tracks - versamel EMI ter nagedagtenis aan dié pragmens- én kunstenaar ‘n keur van haar grootste sekulêre treffers en gunsteling-gospelwerk.





Met sestien spogsnitte, bevat die album twee liedjies wat nog nie voorheen uitgereik is nie. Die een, Hit me with your best shot, is 24 Augustus vanjaar vir ‘n albumprojek opgeneem en die laaste liedjie wat haar ateljee toe gelok het, is ironies tragies, It’s a heartache, wat sy op 9 Oktober opgeneem het, kwalik 48 uur voor die grusame botsing wat haar lewe ontydig geëeis het.





Irene, wat ook bekend was vir haar pittige aanbieding en vonkelhumor in die kykNET-program Glitterati, was in eie reg ‘n glanspersoonlikheid. Sedert sy die basspeler van die destydse multiulturele popgroep Chess (gestig in 1986) was, het Irene se lewe en loopbaan en lewe gekronkel. Sy het gestruikel en sy het getriomfeer, want sy het krág en geloof gehad.  In Afrikaans het sy onder meer die treffers Wie is die vrou in jou arms vanaand?,  In die middel en Alles vir niks aan die Afrikaanse musiekskat toegevoeg; ook in duet Lyne van jou lyf (saam met Pieter Koen) en ‘n Handvol hou (saam met Laurika Rauch). Haar Engelse treffers sluit All around the world, Love hurts en You needed me in. Van haar praggospelalbum word die snitte In U spore en Why me Lord? ingesluit. Saam met die liedjies Always, All I wanna do (is make love to you), Serenity en Sonder ‘n woord word Irene se vertolkvernuf trots belig.





Die kleurryke CD-boekie bevat sonderlinge foto’s van Irene en haar kinders, Vaughn en Irene-Louise, wat hierin ook ‘n huldebriefie met Irene se bewonderaars deel, met die wens dat haar stem nooit stil sal word nie.  Haar voormalige man, die musiekpromotor Louis van Wyk, was 25 jaar lank – selfs na hul egskeiding ná ‘n huwelik van veertien jaar -  deel van haar lewe. Hy sê: “Irene was soveel mense se vriendin en het met haar sielvolle sms- en e-posboodskappe soveel mense begeester, aangeraak, bemoedig en vertroos. Dié album is ook vir hulle: Irene se musikale dankbaarheid.”





Dié versameling is die stempel op die waarde van Irene van Wyk as mens – dogter, ma, vrou en kunstenaar – en bowenal, God se kind. Dit is die handtekeningdokument van ‘n unieke talent wat hiermee die erkenning sal kry wat sy verdien: Irene, die Stem. 

Navrae: CHRISTIEN DE KLERK by EMI: 082 809 1020














DISKOGRAFIE


1994 – Die Ander Ek  1996 – Woman / Vrou  1997 – Evergreen 1999 – All I Need Is Music


2000 - 18 Gewildste Treffers 2001 – Blond3   2005 - Lyne van Jou Lyf  2007 - In U Spore


2009 ‘n Handvol Herinneringe/ The Tribute Tracks

